
153. löggjafarþing 2022–2023.
Þingskjal 2281  —  1193. mál.

Svar

félags- og vinnumarkaðsráðherra við fyrirspurn frá Bergþóri Ólasyni 
um styrki og samstarfssamninga.

Fyrirspurnin hljóðar svo:
Hvaða fyrirtæki og félagasamtök hafa notið styrks frá ráðuneytinu, undirstofnunum þess

eða sjóðum á vegum ráðuneytisins eða undirstofnana þess eða gert samstarfssamning við
þessa aðila frá 1. janúar 2017 þar til nú, þar sem samanlögð upphæð styrks eða fjárhæð í
samstarfssamningi var 10 millj. kr. eða hærri? Svar óskast sundurliðað eftir árum, eftir því
hvers eðlis styrkur eða samstarfssamningur var og eftir því hversu oft styrkur eða samstarfs-
samningur var endurnýjaður.

Í töflu I að aftan má sjá yfirlit yfir úthlutaða velferðarstyrki, 10 millj. kr. eða hærri, sem
greiddir voru á árunum 2017 til og með 2023. Velferðarstyrkjum er úthlutað ár hvert til
frjálsra félagasamtaka á grundvelli styrkumsókna og í samræmi við reglur um úthlutun
styrkja sem félags- og vinnumarkaðsráðherra veitir samkvæmt safnliðum fjárlaga hverju
sinni.

Í töflu II að aftan er að finna yfirlit yfir styrki og samningsgreiðslur, 10 millj. kr. eða
hærri, sem greiddar voru af safnliðum félags- og vinnumarkaðsráðuneytis á árunum 2017 til
og með 2022. Þess ber að geta að styrkþegar kunna í einhverjum tilvikum að hafa fengið
styrki undir 10 millj. kr. á umræddu tímabili sem koma ekki fram í yfirliti.

Í svari þessu er ekki tekin með úthlutun COVID-fjármagns, en meðan á heimsfaraldri kó-
rónuveiru stóð fékk ráðuneytið sérstök tímabundin framlög sem varið var til fjölbreyttra
verkefna sem miðuðu að því að bregðast við áhrifum faraldursins. Því kunna einhverjir þeirra
styrkþega sem upp eru taldir að aftan einnig að hafa fengið styrk af sérstökum COVID-fram-
lögum.

Hvað stofnanir ráðuneytisins varðar hefur einungis ein þeirra, Vinnumálastofnun, veitt
styrki og/eða verið í samstarfi við félagasamtök sem hafa notið styrks úr þeim sjóðum sem
stofnunin hefur umsjón með.

Í töflu III að aftan má sjá yfirlit yfir styrki úr þeim sjóðum sem Vinnumálastofnun hefur
umsjón með og eru 10 millj. kr. eða hærri.

